
ԱՄՓՈՓԱԹԵՐԹ
ՀԻՎԱՆԴՈՒԹՅՈՒՆՆԵՐԻ ԿԱՆԽԱՐԳԵԼՈՒՄ ԵՎ ՎԵՐԱՀՍԿՈՒՄ» ՖԻՆԱՆՍԱՎՈՐՄԱՆ ԹԻՎ 5222-ԱՄ ՀԱՄԱՁԱՅՆԱԳՐԻ ՇՐՋԱՆԱԿՆԵՐՈՒՄ ՁԵՌՔ ԲԵՐՎԱԾ ԲԺՇԿԱԿԱՆ ՍԱՐՔԱՎՈՐՈՒՄՆԵՐԸ ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅԱՆԸ ԱՄՐԱՑՆԵԼՈՒ, ԲԺՇԿԱԿԱՆ ՍԱՐՔԱՎՈՐՈՒՄՆԵՐ ՆՎԻՐԱԲԵՐԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԲԺՇԿԱԿԱՆ ՍԱՐՔԱՎՈՐՈՒՄՆԵՐ ՀԱՆՁՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ  ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1.  ՀՀ ֆինանսների նախարարություն 

	22․09․2022թ.

	
	N 01/11-4/16397-2022

	ՀՀ ֆինանսների նախարարությունն ուսումնասիրել է «Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ձեռք բերված բժշկական սարքավորումները Առողջապահության նախարարությանը ամրացնելու, բժշկական սարքավորումներ նվիրաբերելու և անհատույց օգտագործման իրավունքով բժշկական սարքավորումներ հանձնելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով նախատեսվում է 2020-2021թթ․ ընթացքում ձեռք բերված սարքավորումները ամրացնել Առողջապահության նախարարությանը, միաժամանակ թույլատրելով վերջինիս, ըստ անհրաժեշտության և երկրում համավարակով հիվանդացության աստիճանի, սարքավորումները նվիրաբերել կամ անհատույց օգտագործման իրավունքով հանձնել բժշկական օգնության և սպասարկման ծառայություններ մատուցող կազմակերպություններին։
Այս կապակցությամբ ուշադրություն ենք հրավիրում այն հանգամանքին, որ գույքի նվիրաբերությունը իրենից ենթադրում է նաև խնդրո առարկա պետական գույքի սեփականության իրավունքի փոխանցում, որի պարագայում  գույք  նվիրաբերողը զրկվում է նվիրաբերած գույքը հետագայում հետ վերցնելու հնարավորությունից, բացառությամբ այն դեպքի, երբ նվիրաբերություն ստացողը նվիրաբերած գույքն օգտագործում է նվիրաբերողի սահմանած նշանակությանն անհամապատասխան: 
Այս համատեքստում առաջարկում ենք քննարկել գույքի միայն անհատույց օգտագործման իրավունքի փոխանցման տարբերակով խնդրո առարկա հարցի լուծման նպատակահարմարությունը, ինչը հնարավորություն կտա հետագայում անհրաժեշտության դեպքում գույքը հետ վերցնել համապատասխան կազմակերպություններից և փոխանցել մեկ այլ կազմակերպությունների օգտագործմանը կամ հնարավորություն կտա անհրաժեշտության դեպքում այլ տարբերակով այն ծառայեցնել առաջնահերթ կարիքների բավարարմանը:
	Առաջարկությունը չի ընդունվել, հաշվի առնելով այն հանգամանքը, որ Նախագծի հավելվածում ներառված որոշ բժշկական սարքավորումներ ի սկզբանե վարկատու կազմակերպության՝ Համաշխարհային բանկի հետ փոխհամաձայնեցված կարգով, ձեռք են բերվել հստակ սահմանված մարզային բժշկական կազմակերպությունների համար, և վերջիններիս վերաբաշխում չի նախատեսվում։ Ուստի նշված դեպքերում առավել նպատակահարմար է սարքերը նվիրաբերել՝ իրականացնելով սեփականության իրավունքի փոխանցում։ 

	      2․  Արդարադատության  նախարարություն
	05․10․2022թ․

	
	01/27.1/43943-2022

	Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Տվյալ դեպքում, նկատի ունենալով այն հանգամանքը, որ ներկայացված նախագծով Հայաստանի Հանրապետության արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ««Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ձեռք բերված բժշկական սարքավորումները Առողջապահության նախարարությանը ամրացնելու, բժշկական սարքավորումներ նվիրաբերելու և անհատույց օգագործման իրավունքով բժշկական սարքավորումներ հանձնելու մասին» Հայաստանի Հանրապետության  կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից կարծիք չի ներկայացվելու:
	Ընդունվել է ի գիտություն։

		3. Վարչապետի աշխատակազմ
	21․10․2022թ․

	
	02/16.11/34720-2022

	Նախագծի 2-րդ կետով նախատեսվում է թույլատրել ՀՀ առողջապահության նախարարին Հայաստանի Հանրապետության և Միջազգային զարգացման ընկերակցության միջև 2013 թվականի մայիսի 17-ին ստորագրված «Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ձեռքբերված և Առողջապահության նախարարությանը ամրացված բժշկական սարքավորումները, ըստ անհրաժեշտության, բնակչության բժշկական օգնության և սպասարկման իրականացման նպատակով նվիրաբերել կամ անհատույց օգտագործման իրավունքով հանձնել ՀՀ օրենքով սահմանված կարգով բնակչության բժշկական օգնության և սպասարկման ծառայություններ մատուցող բժշկական կազմակերպություններին, ինչը խնդրահարույց է Սահմանադրության 6-րդ հոդվածի 1-ին մասի տեսնակյունից, որի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
	Առաջարկությունն ընդունվել է։
[bookmark: _GoBack]Նախագիծը վերախմբագրվել է․ մասնավորապես՝ ըստ Նախագծի առաջարկվում է «Հիվանդությունների կանխարգելում և վերահսկում» ֆինանսավորման թիվ 5222-ԱՄ համաձայնագրի շրջանակներում ձեռքբերված բժշկական սարքավորումները ամրացնել Առողջապահության նախարարությանը, այնուհետև դրանք անհատույց օգտագործման հանձնել կամ նվիրաբերել Նախագածի հավելվածնելով սահմանված բժշկական հաստատություններին, միաժամանակ, հանձնարարական տալով Առողջապահության նախարարին, սահմանված ժամկետում Նախագծի 3-րդ հավելվածով սահմանված՝ չբաշխված սարքավորումների բաշխման վերաբերյալ ներկայացնել համապատասխան առաջարկություն։  


 
